Nafarroako Parlamentuko Mahaiak, 2017ko maiatzaren 8an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bakartxo Ruiz Jaso andreak aurkeztutako galdera, funtzionario publikoek edo eskuin muturreko taldeek eragindako indarkeriazko gertakarien gaineko informazioa bilduko lukeen dokumentu-funts bat sortzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko maiatzaren 8an

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa talde parlamentarioko foru parlamentari Bakartxo Ruiz Jaso andreak honako galdera hau aurkezten du, Herritarrekiko eta Erakundeekiko Harremanetako kontseilari Ana Ollo andreak Osoko Bilkuran ahoz erantzun dezan:

2017rako Nafarroako Aurrekontu Orokorren izapidetze parlamentarioko fasean 30.000 euroko zuzenketa bat onetsi zen “Biktimen arloko jarduketak” proiektuan, aurrekontu-partida berri bat sortzeko, zeinaren xedea baitzen funtzionario publikoek edo eskuin muturreko taldeek eragindako indarkeriazko gertakarien gaineko informazioa bilduko lukeen dokumentu-funts bat sortzea.

Urratsik egin al da funts hori sortzeko? Nola kudeatuko da aurrekontu-partida hori?

Iruñean, 2017ko maiatzaren 4an

Foru parlamentaria: Bakartxo Ruiz Jaso

